Bost editore eta
patu bakarra

Landako guneleo hitzorduaren aurretik egin clugu berba euskal argitaletxeetaleo ordezkari

hauekin. Lau ziren galderale eta hamaika izan dira erantzunak.

1. Literatur liburugintzan urteko ekoizpenaren zati handie- 3. Azokan salgai dauden liburuen artean ehuneko han-
na Durangoko Azokara begira prestatzen da. Ez al da dia erdaraz izaten da. Beharrezko ikusten al duzue eus-
karta bakarraren alde egindako apustua? karazko produkzioa baino izango ez lukeen azoka bat?

2. Nobedadeen eremua da Durango, baina azoka pasa 4. Nolakoa da euskarazko liburuaren irakurlea? Nabar-
ondoren, zenbateko bizitza komertziala dute euskarazko mendu hiru ezaugarri.
liburuek?

Inazio Mujika (Alberdania)

«Kaltegarria litzateke aparteko azoka
egitea euskarazko liburuentzat bakarrik»

2007ko abenduaren 9a

40 teek ez. Nobedade batek normalean,

1. Ez da hain egia hoti. Egia da urteko azken pro-
dukzioa Durangora begira egiten dela eta Azoka-
rako pilatzen dela zati handi bat, baina urtarriletik
ekainera bitartean ere bada produkziorik, baita
irailean hasi eta urrira arte ere. Beste gauza bat da
Durangora begira gaudela abuztuko azken egu-
nak heltzen direnetik. Liburu asko pilatzen zaiz-
kigu azaroan, hoti egia da. Baina nik uste dut argi-
taletxe guztiok egiten dugula ahalegina —guk
behintzat bai— Durango baino lehen ere produk-
zioa egoteko. Bz da karta bakarreko apustua.
Gertatzen dena da batzuk Durangora justu-
justu iristen direla eta beste batzuk berriz,

bide bat egina dutela dagoeneko.

2. Nobedadeen azoka da; hala da oro har.
Baina bada era guztietako irakutlea eta lite-
ratur eroslea. Bada liburu deskatalogatuak-
eta Durangon bilatzen dituenik. Ez dut
esango gehiengoa direnik, inola ere ez,
baina hori ere bada Durango. Nobedade
baten bizitza zaila da neurtzen, baina gero
eta laburragoa dela ematen du: Durangoko
Azokaren iraupena eta Eguberrietako kan-
paina guztia. Hortik aurrera neurtu behar
da zer bide egin duen. Bide ona egin dute-
nek liburu dendetan irauten dute eta bes-

Durangotik aparte, hiru hilabetetik aurrera
nekez iraungo du liburu denda batean, non eta
ez den eskaerarik. Tira, denbora tarte hoti esan
dut, baina azterketa zchatzik egin gabe.

3. Euskal liburuaren azoka da Durango, euska-
raz idatzitako liburuez eta euskal gaiari buruzko
liburuez ari garela ulertuta; euskal gaia dutenak,
nahiz eta espainolez edo frantsesez idatzita
egon. Nik ez nuke hori aldatuko. Zainduko nuke
bestelako gairik ez sartzea, baina ez nuke aldatu-
ko, jendea ekartzen duelako. Uste dut kalte-
garria izango litzatekeela aparteko azoka
egitea euskarazkoentzat bakarrik, euskaraz-
ko liburua erosten duenak erdarazkoa etre
erosten duelako, eta alderantziz. Muga zain-
duko nuke, euskal gaia izatea alegia. Beste
kontu bat hori mugatzea da: zer da euskal
gaia? Baina zabal jokatuta ere, denok uler-
tzen dugu zer den.

4. Hoti bai dela zaila... Lehenengo eta
behin literaturazalea dela esango nuke, eus-
karaz izan, ala erdaraz. Bestela ere irakurlea
dela, alegia. Askotarikoa dela esan beharra
dago. Zaila da euskal irakurleen aurpegia
matraztea. Liburuarekin batera euskarazko
prentsa ere irakurtzen duela esango nuke. H




Durangoleo Azolea 2007

Gorka Arrese (Susa)

«Erdarazko diskorik ez da ametitzen.,
baina liburuak bai. Nork behartuta?»

1. Uste izaten dugu cuskal argitalpenetan
bakarrik gertatzen dela edizio berrien kon-
tzentrazioa. Baina berdin izaten da Ingalate-
rran, [talian, Alemanian... Urte sasoi hone-
tan (urria-azaroa-abendua) argitaratzen dira
literatur liburu gehien, abenduko oporral-
diak baino lehen. Nolanahi dela, azkenal-
dian argitaletxe asko dira argitalpenen egute-
gia urte osoan banatzen dutenak. Susak
honela antolatu du berea 2007an: otsailean
bat (nobela), martxoan bat (narrazioak), api-
rilean bat (poesia), maiatzean bat (nobela),
irailean bi (nobela eta kronika), urrian bat
(nobela), azaroan lau (bi poema liburu, saia-
kera bat eta narrazioak). Huts txiki bat egin
dugu, hasierako asmoa baitzen urrian bi eta
azaroan hiru argitaratzea.

2. Edozein hizkuntzatan liburu gehienek izaten
dute bizitza komertzial laburra, besteak beste,
teknologia berriekin azken hamar-hamabost
urteetan liburu berrien produkzioa asko handitu
delako. Euskarazko liburuei berdin gertatzen
zaie, baina gainera gero eta itoago iristen dira
merkatura, espainolezko eta frantsesezko libu-
ruek —sortzezkoek eta batez ere itzulpenek—
gero eta leku gehiago hartzen dutelako dende-
tan. Buskarazko argitalpen berrietan “inflazioa”
ote dago? Hz nuke hainbestekorik esango, ohar-
tuta bainago azken lau urteetan (2003-2000) hel-
duentzako euskarazko nobela-ipuin-poesia-
antzerki liburu berriak urtero 73 inguru izan
direla; 2002n 82 izan ziten; 2001ean 79; 2000an
62; 1999an 47; 1998an 51. Argi dagoena da edi-
zio eta fabrikazio prozesuak pixka bat bizkortu
egin direla teknologiati esker. Ez dakit haur eta
gazte literaturaren edizioak zein garapen bizi

izan duen; interesgarria da hoti ere azter-
tzea eta alderatzea.

DANI BLANCO

3. Ehuneko handia erdaraz izaten dela
diozunean, ba ote dakizu zenbatekoa den
ehuneko handi hoti? Interes bizia daukat
jakiteko. Inork egingo ahal du kontable
lana! Ez dakit Azokan zenbat liburu erda-
razko izaten den, baina hauxe da kontua:
erdarazko diskorik ez da ametitzen (ez
Barricada, ez I.a Polla, ez Doctor Deseo,
ez Bl Inquilino Comunista, ez I.a Oreja de
Van Gogh, ez Mikel Erentxun), baina
erdarazko liburuak bai. Noiztik eta zerga-
tik? Nork behartuta? Azokako araudiak
honela dio lehen lerroetan: “Liburuak
cuskaraz edo erdaraz idatzirik egon dai-
tezke (...) Disko arloan, euskara izango da
onartuko den hizkuntza bakarra”. Uste dut
inork ez duela sekula hoti azaldu eta arrazoitu
publikoki garbi eta garden. Nik ez dut beha-
rrezkotzat jotzen beste azoka bat, baizik eta
benetan euskarazkoa izan beharko lukeela
Durangoko Azokak; erdarazko liburu azoka-
ren edo eleanitzekoaren premia dutenck —hala-
koak badira, ezta?— sor dezatela beste bat
gehiago. Tira, ohartuta nago gero eta gutxiago
direla euskaraz bakarrik argitaratzen duten edi-
torialak. Beraz, bide batez, zorionak diskoe-
txeei Azokan egiten duten ahaleginagatik.

4. 2) Gutxienez elebidunak dira den-denak.

b) Ez dute euskaraz bakarrik irakurtzen.

¢) Editore guztiek eskertu behar diegu beren
arreta —biziagoa edo apalagoa izan—, eta hori
esatean keinu berezia egiten diet irakurle klube-
tan elkartzen direnei. l

Xabier Mendiguren Elizegi (Elkar)

«Gizartean ez bezalako bizikidetza
bilatuko nuke, euskarak
lehentasuna izango duena»

1. Gure kasuan argi eta garbi esan deza-
kegu ez dela hala. Urte osoan ari gara
lanean, eta urtean barrena kaleratzen
ditugu liburuak; gainera, uste dugu hala
komeni dela, literaturazaleati urte osoan
eskaini behar zaiolako zer irakurria.
Dena dela, egia da liburu garrantzitsu
bat edo beste aldi honetan kaleratu ohi
dugula, Azokari ere eman behar bai-
tzaio bere bixigarria.

2. Ez da guztiz egia nobedadeen eremua
denik, guretzat behintzat. Gure argitale-
txean fondo gehiena eramaten dugu, eta
salduko ez diren liburu asko ere bai: adi-
bidez, eskola-liburuak. Saltzeaz gain,
urte osoan egiten denaren erakusgarri
izatea ere badelako Azokaren zereginetako
bat, edo hala beharko luke. Hoti zehaztuta,
liburuaren bizitza komertziala berdintsua
izango da Durangon plazaratu nahiz beste
edozein garaitan kaleratu. Lehen bizialdi bat
izaten da urtebete ingurukoa, literaturazaleek
erosteko eta ahoz ahoko propagandak fun-
tzionatzeko; hortik aurrera, libururen bat
eskolarako material aproposa iruditzen bazaio
norbaiti, euskaltegi edo institutuei esker libu-
ru horren bizialdi komertziala luzatu egingo
da. Erabilera didaktikorik topatzen ez badio-
te, beste zenbait urtez egongo da katalogoan,
baina ia salmentarik gabe.

3. Durangoko Azokan betidanik izan
dira erdal liburuak, sorreratik bertatik;
guretzat, argitaletxe euskaldun gisa,
horiek ezin dira izan Azokaren bereizga-
rri, baina gure artean badira Euskal
Herriko ikuspegiarekin kulturgintzan ari
direnak, eta horiek ere behar dute lekua
bertan. Zer irtenbide proposatu beharko
genuke? Nik uste euskarazkoentzat beste
azoka bat eskatzea ez litzatekeela onera-
ko, eta erdarazkoak gure artetik uxatzea
ere ez; gizartean ez bezalako bizikidetza
bilatuko nuke, euskarak egiazko lehenta-
suna izango duena; baina horren ardura
ezin diogu Gerediagari bakarrik lepora-
tu: sortzaileok eta editoreok indarra eta
kemena erakutsi beharko genuke, heda-
bideek lagundu, eta erosle-hartzaile-kontsu-
mitzaileek ere euskararen aldeko hautua egin,
benetan.

4. Bz nuke jakingo irakutle-tipo bat marraz-
ten, eta uste dut ezinezkoa dela, zorionez.
Gizon nahiz emakumeak dira irakurleak,
adin-tarte guztietakoak eta era askotako ideo-
logiadunak. Kultura eta ikasketa maila handi
samarrekoak direla iruditzen zait, eta euskal-
tzaleak. Dena dela, gure apustua da, dauzka-
gun irakurleak zaintzeaz gain, egun ez dauz-
kagunengana ere iristea, haien intereseko
liburuak sortzea. Ez da erraza baina. l

Durangoko Azolea 2007

«Durango oso ondo dago, baina
irakurleak behar ditugu»

1. Bai, halaxe da. Nahiago nuke gauzak beste
modu batera gertatuko balira. Baina ez dago
hori norbere esku, oro har euskal ekoizpena-
ren inertziak du zeresan handia horre-
tan. Ze, liburugintzako beste eragile
askorekin, banatzaileekin esate batera-
ko, istilurako besterik ez da hori guztia.
Baina, era guztietako inertziak gorabe-
hera, euskal liburugintza Durangoren
esanetara dago. Eta Durangoko ezta-
rriak ezin ekoizpen guztia irentsi.

2. Hasteko, eskolaren eta bestelako
irakurleriaren arteko bereizketa egin
beharko genuke. Eskolak erosten
dituen bitartean ez dauka liburuak
zertan ez egon liburu dendan. Beste
kontu bat da irakurlea eskolatik kan-
pora aurkitu behar duenean. Orduan
gauzak zaildu egiten dira. Hala eta
guztiz ere, normalean askoz ere irau-
pen luzeagoa dute euskal liburuek
dendetan beste liburuek baino. Ez dakiguna
da noiz arte gertatuko den horrela, ze libu-
rugintzako zenbait eragile prest baldin bada-
go dendariari ordainduz beren liburuen pre-
sentzia ziurtatzeko, ezin dugu lasaitu esanez
ez doala halakorik gurekin. Gaur egun den-
dariak aukeratu egiten ditu zein liburu bai
eta zein ez onartu bere saltokian. Beraz,
gauzak ez daude lasai ibiltzeko.

Mikeleteqi pasealekua 53 = DOMOSTIA

3. Ez, gaur egun erabat instituzionalizatu da
beste behar batzuk medio sortutako ekimen
hau. Orduan bai behar zen euskara hutsezko
azoka, gaur ez. Irakurle-eroslearen
liburuarekiko ohitura atrruntena
Durangoko euforiatik atera eta urte
osotra zabaldu ahalko banu, nahiz eta
epelagoa izan, ez nuke dudarik egingo.
Ez du horrek esan nahi Azoka soberan
dagoenik, baina bai alda baneza mun-
duko edozein irakurle ohituretan not-
malena den portaerengatik, gustu han-
diz egingo nukeela. Durango oso ondo
dago, baina irakurleak behar ditugu,
eta ez da irakurlea Durangon erosten
duena soilik —hori irakurle folklorikoa
litzateke—.

4. a) Euskal irakurleak nagusiki ikas-
leak dira. Irakurle gatibua beste hiz-
kuntzetan baino altuagoa da portzen-
tajetan.
b) 35-60 urte bitartekoa ere inportantea
da, garai batetik euskal mundua konpromiso
puntu batekin bizi duen jendea.
¢) 20-30 urte bitartekoak, irakurle gaztea-
goak, nahiz eta asko nabarmendu, hau da,
dinamikoak izan gizarte mailan, ez dira asko.
Uste dut urte horietan huts egiten digula ira-
kutleriak.
Jakina, hauek inpresioak baino ez dira. H

Mikel Soto (Txalaparta)

«Beste edonon nekez mantenduko lirateke
Fuskal Herriko proiektu editorialak»

1. Tira, esango nuke literaturari lotutako
edizioan bi kolpe daudela: udaberri
ingurukoa eta Durangoko Azokakoa.
Azken hau da garrantzitsuena produk-
zio aldetik, mediatikoki, ekonomikoki
eta abar. Ukaezina da hau, nahiz eta itu-
ditzen zaidan urtarrila eta ekaina bitar-
teko produkzioa nabarmen gutxiesten
dela. Horretan, nik uste, wea culpa oro-
korra bota behar dugula: argitaletxeeta-
tik hasi, irakurleetatik pasa eta azken
liburu saltzaile edo kazetarira arte karta
bakarrera apustu egiten dugulako. Gu
urtero saiatzen gara Buskal Herriko hiri
eta herrietako azoketarako zerbait berezia
ateratzen, urtero gaia era berezian tratatzen
dugu erredakzio kontseiluan, baina, zeini
axola dio horrek? Tokian toki eta nazioartean
gertatzen den bezala, gure sistema editoriala
honela finkatu dugu eta orain ez dakigu horri
buelta ematen.

2. Zotitxarrez, normalean o0so bizitza laburra
daukate liburuek eta ez nuke esango soilik
bizitza komertziala; bizitza, kito. Grafikoki
adieraztearren, esan dezakegu liburu batek
gailurra lortzen duela argitaratzen den urtean
eta gerora malda behera azkarra nozitzen
duela. Liburu arrakastatsu batek mantsoago
egiten du maldan behera, egonkortu eta sek-
toreko argotean fondoko liburu bihurtu arte.
Egun, hori lortzea arrakasta itzela da. Zortea
izanez gero, urtean behin edo bi urtetik
behin gerta dakizuke hoti. Gurean azken lau
urteetan aipatutakoaren bi adibide garbi

dauzkagu: Joseba Sarrionandiaren Ko/osa-
la izango da (2003) eta Jon Maiaren Rio-
mundo (2005). Baina hori esan eta dena
esana dago: gure produkzioaren ehuneko
zenbat dira aipatu liburuak?

TXALAPARTA

3. Zaila zait baieztatzea beharrezkoa ote
den ala ez, izan ere, arestian aipatu beza-
la, gure sistema editoriala honela finkatu-
ta dago eta ausardia handia behar da hori
aldatzeko. Horretan al gaude? Beharrez-
koa da cuskarazko produkzioa berma-
tzea, Azokan eta hortik kanpo. Hori dis-
kriminazio positiboaren bidez baino ez
daiteke egin. Hala, gizarteak presio egin
behar du administraziotik hasi eta argitaletxe
edota Gerediaga bezalako elkarteetan euska-
raren aldeko neurriak indarrean egon daite-
zen eta berriak sor daitezen.

Aok

4. Batetik, esango nuke irakurlea zorrotza
dela produktuarekin. Badaude arrakasta nola
eskuratu eta mantendu duten ulertzen ez
dudan hainbat liburu, baina oro har, esango
nuke zaila dela irakurleei ziria sartzea. Beste-
tik, anitza dela iruditzen zait, zentzu guztie-
tan: generoa, adina, maila soziala, gustuak...
Azkenik, eta aurrekoarekin kontraesanean
dagoela dirudien arren, irakurlea militantea
dela uste dut. Adibide bat ematearren,
mundu osoan ez da existitzen Durangoko
Azokaren pareko fenomenorik... ezta hurrik
eman ere! Euskal Herrian dauden proiektu
editorialak nekez mantenduko lirateke beste
edonon, ez zalantzarik eduki. l

